
Norska stjórnin- Oljuprísur lækkar munandi

Oljprísurin fer at lækka munandi, og hetta er orsøkin til, at norska stjórnin nú 

skjýtur upp at brúka minni úr 0ljugrunninum enn nakrantíð áður. 

Endurskoðar metingar Norska stjórnin enduskoðar nú sína meting av 

oljuprísinum komandi árini. Hon er komin til, at prísurin fer at lækka 

munandi. Í 2014 fer ein tunna av olju at kosta 600 norskar kr. (Prísurin á 

Brent-olju er í dag umleið 110 dollarar fyri tunnuna. Dollarakursurin er í 

løtuni góðar 6 kr.) Stjórnin hevur áður mett, at prísurin næsta ár fór at vera 

625 kr. tunnuna. Í 2015 fer prísurin at lækka av álvara til 535 kr. tunnuna 

sigur metingin. Norski forsætisráðharrin, Jens Stoltenberg sigur, at tað er 

gongdin í tveimum av heimsins størstu búskapum, sum er orsøkin til teir 

mettu lægri oljuprísirnar. Óvissan um oljuprísin økist, tí USA framleiðir sjálvt 

meira. Tað økir útboðið og trýstir oljuprísin niðureftir. Haraftrat kemur, at 

Kina keypir minni enn áður, sigur Stoltenberg við NRK. Hann heldur tí, at 

stjórnin eigur at verða fyriireikað uppá eina víðari niðurgongd í oljuprísinum. 

Minni úr Oljugrunni Hetta hevur eisini fingið stjórnina til at endurskoða brúk 

av pengum úr oljugrunninum. Stjórnin fer tí at royna at avmarka brúkið av tí 

risastóru ogn, sum Norra hevur spart upp í ein oljugrunn. Brúkið av 

oljupengum komandi árið fer tí eisini at vera tað minsta nakrantíð sigur 

Stoltenberg við Dagens Næringsliv.

